ԱՄՓՈՓԱԹԵՐԹ
«ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ՏԱՐԱԾՔ ՆԵՐՄՈՒԾՎՈՂ ԱՊՐԱՆՔՆԵՐԻ ԾԱԳՈՒՄԸ ՈՉ ԱՌԱՆՁՆԱՇՆՈՐՀԱՅԻՆ ԿԱՆՈՆՆԵՐՈՎ ՈՐՈՇԵԼԻՍ ԱՊՐԱՆՔՆԵՐԻ ԾԱԳՄԱՆ ՀԱՎԱՍՏԱԳՐՈՎ ՀԱՍՏԱՏՎԵԼՈՒ ԴԵՊՔԵՐԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆՆԵՐԻ ՄԱՍԻՆ

	1. ՀՀ Ֆինանսների նախարարություն
	21.06.2021թ.

	
	N 01/5-1/10100-2021

	Դիտողություններ և առաջարկություններ չկան

	Ընդունվել է:

	2. ՀՀ էկոնոմիկայի նախարարություն
	21.06.2021թ.

	
	N 01/8826-2021

	Ի պատասխան Ձեր ս․թ․ հունիսի 11-ի N 01/3-2/35729-2021 գրության՝ հայտնում ենք, որ «Եվրասիական տնտեսական միության տարածք ներմուծվող ապրանքների ծագումը ոչ առանձնաշնորհային կանոններով որոշելիս ապրանքների ծագման հավաստագրով հաստատվելու դեպքերը սահմանելու մասին» Հայաստանի Հանրապետության կառավարության որոշման նախագծի վերաբերյալ սկզբունքային առաջարկություններ և առարկություններ չունենք։
Միաժամանակ, առաջարկում ենք վերոնշյալ նախագծի 2-րդ կետում «խորհրդի» բառը փոխարինել «կոլեգիայի» բառով։




	Ընդունվել է:
Նախագծի 2-րդ կետում կատարվել է համապատասխան փոփոխություն:
 

	3. ՀՀ արդարադատության նախարարություն
	27.07.2021թ.

	
	N /27.3/22134-2021

	[bookmark: _Hlk77673594]	«Եվրասիական տնտեսական միության տարածք ներմուծվող ապրանքների ծագումը ոչ առանձնաշնորհային կանոններով որոշելիս ապրանքների ծագման հավաստագրով հաստատվելու դեպքերը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) կապակցությամբ ներկայացնում ենք հետևյալ դիտողությունները.
	«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
	Հաշվի առնելով օրենքի վերոնշյալ դրույթը՝ անհրաժեշտ է Նախագծի նախաբանը խմբագրել՝ դրանում հստակ նշելով Սահմանադրության կամ օրենսդրական իրավական ակտի այն հոդվածը կամ մասը, որը լիազորում է ՀՀ կառավարությանը սահմանելու Եվրասիական տնտեսական միության տարածք ներմուծվող ապրանքների ծագումը ոչ առանձնաշնորհային կանոններով որոշելիս ապրանքների ծագման հավաստագրով հաստատվելու դեպքերը:






	Ընդունվել է ի գիտություն։
ՀՀ Սահմանադրության 146-րդ հոդվածին համապատասխան, առանց ՀՀ օրենքներում ենթաօրենսդրական ակտ ընդունելու համար լիազորող նորմերի առկայության, հրատապ խնդիրների լուծման նպատակով առկա է նախկինում ՀՀ կառավարության որոշումների ընդունման պրակտիկա: Մասնավորապես, ՀՀ Սահմանադրության 146-րդ հոդվածին համապատասխան` նախկինում ընդունվել են ՀՀ պետական եկամուտների կոմիտեի կողմից մշակված՝ ՀՀ կառավարության 03.10.2019թ. N 1327-Ն, 26.12.2019թ. N 1955-Ն, 17.09.2020թ. N 1550-Ն, 04.02.2021թ. N126-Ն, 27․05․2021թ․ N 883-Ն, 27․05․2021թ․ N 869-Ն որոշումները:

	4. ՀՀ Վարչապետի աշխատակազմի իրավաբանական վարչության եզրակացությունը
	19.08.2021թ.

	
	N 02/16.20/28128-2021

	Նախագծի նախաբանում նշված չէ Սահմանադրության կամ օրենքի այն դրույթը, որը կառավարությանը լիազորում է ընդունել սույն որոշման նախագիծը, ինչը հակասում է Սահմանադրության 6-րդ հոդվածի 2-րդ մասին, ըստ որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:

	Ընդունվել է ի գիտություն։
[bookmark: _GoBack]ՀՀ Սահմանադրության 146-րդ հոդվածին համապատասխան, առանց ՀՀ օրենքներում ենթաօրենսդրական ակտ ընդունելու համար լիազորող նորմերի առկայության, հրատապ խնդիրների լուծման նպատակով առկա է նախկինում ՀՀ կառավարության որոշումների ընդունման պրակտիկա: Մասնավորապես, ՀՀ Սահմանադրության 146-րդ հոդվածին համապատասխան` նախկինում ընդունվել են ՀՀ պետական եկամուտների կոմիտեի կողմից մշակված՝ ՀՀ կառավարության 03.10.2019թ. N 1327-Ն, 26.12.2019թ. N 1955-Ն, 17.09.2020թ. N 1550-Ն, 04.02.2021թ. N126-Ն, 27․05․2021թ․ N 883-Ն, 27․05․2021թ․ N 869-Ն որոշումները:
Մասնավորապես, նախագծի ընդունման հրատապությունը պայմանավորված է Եվրասիական տնտեսական հանձնաժողովի խորհրդի 13.07.2018թ. թիվ 49 որոշմամբ նախատեսված՝ մաքսային հայտարարագրման ժամանակ ապրանքների ծագման հաստատման նպատակով ներկայացվող փաստաթղթերի կրճատման հանգամանքով։ 



